
SANDЕRRAYTING XIZMATINING 

AQSH SUG‘URTA BOZORIDA 
TUTGAN O‘RNI

Qarshiyev Daniyar Eshpulatovich
Iqtisodiyot fanlari falsafa doktori (PhD), ISFT Instituti katta o‘qituvchisi

Annotatsiуa: Ushbu maqolada AQSHda sug‘urta anderraytingining sug‘urta faoliyatidagi o‘rni tahlil qilingan. Sug‘urtada 
anderrayting xizmatini o‘rni va uni takomillashtirish zarurligi asoslangan. Sug‘urta kompaniyalarini moliyaviy barqarorlik 
omillari ichida sug‘urta anderrayting xizmatining muhimligi o‘rganilgan.

Kalit so‘zlar: sug‘urta faoliyati, sug‘urta kompaniyasi, sug‘urta anderraytingi, sug‘urtada anderrayting funksiyalari,ander-
rayter vazifalari, anderrayter huquqi.

Abstraсt: This article analyzes the role of underwriting in the US insurance industry. The role of underwriting services in 
insurance and the need for its improvement are substantiated. The importance of insurance underwriting services among 
the factors of financial stability of insurance companies has been studied.

Keу words: insurance activity, insurance company, insurance underwriting, underwriting functions in insurance, responsi-
bilities of the underwriter, rights of the underwriter.

Аннотация: В данной статье анализируется роль андеррайтинга в страховой отрасли США. Обоснована роль 
андеррайтинговой услуги в страховании и необходимость ее совершенствования. Изучено значение страховых 
андеррайтинговых услуг среди факторов финансовой устойчивости страховых компаний.

Ключевые слова: страховая деятельность, страховая компания, страховое андеррайтинг, андеррайтинговые 
функции в страховании, обязанности андеррайтера, права андеррайтера.

K I R I S H
Jahonda yuz berayotgan globallashuv jarayonida mamlakatlar iqtisodiy taraqqiyotida sug‘urta sohasining 

ahamiyati muhim hisoblanadi. Mamlakat sug‘urta bozorida faoliyat yurituvchi sug‘urta kompaniyalarini moli-
yaviy barqarorligi sug‘urtalanuvchilarni risklardan himoyalanish tizimini takomillashtirib, sug‘urta ta’rif stavka-
larini quyi chegaralaridan foydalanish imkoniyatlarini oshiradi. Jaxonda yuz berayotgan iqlim o‘zgarishlarining 
ta’siri natijasida dunyoning barcha hududlarida ekologik va tabiiy stixiyali xavf-xatarlar ortmoqda va albatta bu 
xavf-xatarlarni ortishi sug‘urta xizmatlarini narxini oshishiga ta’sir etmoqda. Xalqaro sug‘urta bozorining eng 
yirik ishtirokchisi sanalmish AQSH sug‘urta bozorida dunyo bo‘ylab sug‘urta xavf-xatarlarini ortishi va sug‘urta 
ta’rif stavkalarini yuqorilashi fonida sug‘urta kompaniyalarini moliyaviy barqarorligiga ijobiy ta’sir etuvchi ander-
rayting xizmatining ahamiyati oshmoqda va bu jarayonlar AQSH sug‘urta bozorida ta’rif siyosatiga ijobiy ta’sir 
etmoqda.

M A V Z U G A  O I D  A D A B I Y O T L A R  T A H L I L I
Sug‘urta sohasida anderrayting xizmatini tashkil etish va uning mohiyatini kengaytirish, sug‘urta anderray-

terlari uchun belgilangan meyorlarni belgilash, sug‘urtada anderrayting siyosatini amalga oshirish, anderray-
ting strategiyasi kabi muammolarni nazariy va amaliy jarayonlarni o‘rganish bo‘yicha A.P.Arxipov, K.G.Voliy, 
S.A.Osenko, O.N.Kozlov, V.V.Shaxov, S.L.Yefimov, A.Siganov, N.S.Yaroshenko va boshqalar tomonidan ilmiy 
tadqiqotlar olib borilgan bo‘lib biz bu boradagi ilmiy ishlarni tahlil qildik.

T A H L I L  V A  N A T I J A L A R
Dunyodagi global o‘zgarishlar ishlab chiqarish va iste’mol jarayonlaridan tortib ushbu iqtisodiy faoliyatni 

tashkil qilish va amalga oshirish jarayonlaridagi turli xavf-xatarlardan sug‘urtaviy himoyani mukammal darajada 
tashkil etishni talab qilmoqda. Insoniyat yaralibdiki uni o‘rab turgan atrof muhitdagi turli xodisalar unga salbiy va 
ijobiy ta’sirini ko‘rsatadi. Salbiy ta’sir insoniyatni turli ko‘rinishdagi moliyaviy yo‘qotishlari bilan xarakterlanadi. 
Ushbu moliyaviy yo‘qotishlardan himoyalanish maqsadida dastlab o‘zaro sug‘urtalash jamiyatlari tashkil etilgan 
bo‘lib, insoniyat taraqqiy etgan sari zamonaviy sug‘urta jamiyatlari shakllana boshladi. Sug‘urta faoliyatini 
amalga oshirishni asosiy maqsadi xavf-xatarni baholash va boshqarish hisoblanadi. Sug‘urta xizmatini tashkil 
etishda xavf-xatarni yuz berish ehtimolligini o‘rganuvchi aktuariylar xizmati bilan paralel ravishda anderrayting 
xizmati ham mavjud bo‘lib, ushbu xizmat orqali xavf-xatar sug‘urtaga yoki qabul qilinadi yoki qabul qilinmaydi. 
Sug‘urta faoliyatida anderrayting xizmati muhim ahamiyat kasb etib sug‘urta xizmatiga talabgor bo‘lgan har 
qanday subyekt sug‘urta agenti uchun moliyaviy manfaat hisoblanadi lekin sug‘urta anderrayteri uchun bu 
moliyaviy manfaat hisoblanmaydi chunki sug‘urta portfelini muvozanatini saqlash maqsadida sug‘urta ander-
rayteri sug‘urta xizmatiga talabgor bo‘lgan subyektni qabul qilish yoki qilmaslik qarorini chiqaradi. Rossiyalik 
olim A.P.Arxipov “Sug‘urta anderraytingi sug‘urtaning kvintessensiyasi ya’ni asosiy mag‘izidir”1 - degan fikrlarni 
berib o‘tgan. Sug‘urtaga qabul qilinadigan xavf-xatarni sodir bo‘lish ehtimolligi aktuariylar tomonidan berilgan 
xulosaga asosan shakllanib, aktuariy xulosasi sug‘urta ta’rif stavkasini quyi va yuqori chegaralarini belgilab 
beradi. Sug‘urtaga xavf-xatarni qabul qilish bo‘yicha qarorni sug‘urta kompaniyasini moliyaviy ahvolidan va 
sug‘urtalovchilar o‘rtasidagi raqobat omilidan kelib chiqib sug‘urta anderrayterlari qabul qiladi. Aynan sug‘urta 
anderraytingi orqali sug‘urtaning iqtisodiy mohiyati va xavf-xatar funksiyasi ifodalanadi.

Sug‘urta xizmatlarini qanchalik mukammal rivojlanganligi o‘sha mamlakat sug‘urta bozorining xalqaro 
sug‘urta bozordagi ulushi bilan aniqlashtirish mumkin. Sug‘urta bozori ishtirokchilari hisoblanuvchi sug‘urta 
kompaniyalarini moliyaviy barqarorligi va ularni xalqaro sug‘urta bozoridagi o‘rni mamlakat sug‘urta bozoriga 
baho berishga ta’sir etuvchi omillardan biridir. Sug‘urta bozoridagi sug‘urta kompaniyalari sug‘urta xizmatlarini 
takomillashtirishlari uchun zamonaviy instrumentlaradan foydalanmoqda. AQSH Yaponiya Xitoy kabi rivojlangan 
iqtisodiyotga ega bo‘lgan davlatlarni sug‘urta bozorida sug‘urtani takomillashtiruvchi instrumentlardan keng 
foydalanilmoqda. Zamonaviy sug‘urta instrumentlari sifatida biz sug‘urtada anderrayting xizmatini, aktuariylar 
xizmatini va “insurtech” sug‘urta texnologiyalarini tushinishimiz mumkin. Sug‘urta faoliyatida sug‘urta anderray-
terlari, sug‘urta aktuariylari va sug‘urta texnologiyalarini ahamiyati oshib borayotganligini mamlakat sug‘urta 
bozorining dunyo sug‘urta bozoridagi ulushi bilan o‘lchashimiz mumkin. Dunyo sug‘urta bozorida ulushi yuqori 
bo‘lgan mamlakatlardan biri Xitoyda sug‘urta texnologiyalari muhim rivojlanish omili bo‘lib, so‘nggi yillarda sez-
ilarli o‘sishni qayd etgan “moliyaviy texnologiyalar” sektori bilan bir qatorda jadal rivojlanmoqda. “Alibaba Ant 
Group” va “Tencent” kabi texnologiya gigantlari milliarddan ortiq iste’molchilarga moliyaviy xizmatlar ko‘rsatadi 
va sug‘urta mahsulotlari ushbu mahsulot portfelining bir qismi hisoblanadi. Sug‘urtaning barcha asosiy turlari 
orasida onlayn sug‘urta mukofotlarining qiymati oshmoqda va sezilarli darajada o‘sish sur’atlariga ega.

Sug‘urta texnologiyalari sug‘urta xarajatlarini kamaytirib, iste’molchilar uchun kirish to‘siqlarini ham yo‘qo-
tishga xizmat qiladi. Katta ma’lumotlar va sun’iy intellekt texnologiyasidan foydalangan holda, sug‘urta pro-
vayderlari iste’molchilarning shaxsiy xavf-xatarlarini baholashga asoslangan shaxsiy sug‘urta polislarini inson 
ishtirokisiz taklif qilishlari mumkin.

So‘nggi yillarda dunyo bo‘ylab yig‘ilayotgan sug‘urta mukofatlari ulushi asosan 20 ta davlatning hissasiga 
to‘g‘ri kelmoqda.

O‘rni Mamlakat nomi
Dunyo bo‘yicha ulush foizlarda

2023-yil 2022-yil

1 AQSH 40,6% 39,6%

2 Xitoy 10,1% 10,4%

3 Yaponiya 5,9% 6,6%

4 Buyuk Britaniya 5,8% 5,4%

5 Fransiya 4,3% 3,8%

1  А.П.Архипов “Страховой андеррайтинг” Учебник.Москва. Юрайт. 2014 год

S6 Germaniya 4,0% 4,1%

7 Janubiy Koreya 2,8% 3,0%

8 Italiya 2,8% 2,7%

9 Kanada 2,4% 2,2%

10 Hindiston 1,9% 1,8%

11 Tayvan 1,7% 1,8%

12 Niderlandiya 1,4% 1,4%

13 Ispaniya 1,1% 1,1%

14 Avstraliya 1,1% 1,0%

15 Gonkong 1,1% 1,2%

16 Irlandiya 0,9% 0,8%

17 Braziliya 0,9% 0,9%

18 Shveysariya 0,8% 0,9%

19 Janubiy Afrika 0,7% 0,7%

20 Luksemburg 0,7% 0,6%

 Top 20 ta sug‘urta bozor. 90,0%  90,4%
Manba: Swiss Re Institute2

Yuqoridagi jadval ma’lumotlaridan ko‘rinib turibdiki AQSH sug‘urta bozorida butun dunyoda yig‘ilayotgan 
jami mukofatlarni qariyib 39-40 foizi yig‘ilmoqda. Xitoy va Yaponiyada yig‘ilgan sug‘urta mukofatlari qariyib 16 
foizni tashkil etmoqda. AQSH dunyodagi eng yirik sug‘urta bozori hisoblanib 2023-yil yakunlariga ko‘ra 2.8 
trln. AQSH dollari miqdoridagi sug‘urta mukofatini yig‘gan3. AQSH sug‘urta bozorida sug‘urta anderrayterlarini 
tutgan o‘rni ham muhim hisoblanib, sug‘urta anderrayterlari boshqa mamlakatlarga nisbatan ko‘proq ish haqi 
olishini ko‘rishimiz mumkin.

AQSH da sug‘urta anderrayterlari ish haqi fondi4.

2 https://www.swissre.com/institute/research/sigma-research/World-insurance series.html.
3 https://beinsure.com/top-ranking-the-worlds-largest-insurance-markets.
4 https://www.indeed.com/career/insurance-underwriter/salaries.

AQSHda sug‘urta anderrayterlari bir yilda 80 mingdan 174 minggacha AQSH dollari miqdorida ish haqi 
olayotganligi to‘g‘risidagi ma’lumotlar tahlilidan xulosa qilib aytishimiz mumkinki sug‘urta anderrayterlari sug‘urta 
faoliyatida asosiy xodimlar hisoblanadi.

AQSHda anderrayterlar o‘rtasida gender tenglik quydagi foizlarda shakllangan5.
AQSHda anderrayterlarni gender statistikasi.

Hozirgi vaqtda AQSHda 105 409 dan ortiq sug‘urta anderrayterlari faoliyat yuritayotgan bo‘lib, ularning 61.6 
foizini ayollar va 38.4 foizini erkaklar tashkil etadi.Anderrayterlarning o‘rtacha yoshi 44 yoshni tashkil etmoqda.

X U L O S A  V A  T A K L I F L A R
Sug‘urta faoliyatida anderrayting xizmatining asosiy vazifalaridan biri daromadli sug‘urta portfelini 

muvozanatli boshqarish hisoblanib, sug‘urta portfeli sug‘urta kompaniyasi tomonidan faoliyati doirasidagi 
sug‘urta klasslari bo‘yicha olingan umumiy javobgarlikdir. Sug‘urta portfeli muvozanati deganda sug‘urta kom-
paniyasi aktivlari va ustav jamg‘armasi doirasida qabul qilingan javobgarlikni sug‘urta xodisasi yuz berish ehti-
molligidan kelib chiqib sug‘urta klasslari bo‘yicha uzuluksiz qabul qilish jarayonidir. Sug‘urta anderrayteri qaysi 
sug‘urta turi yoki klassi bo‘yicha javobgarlikni kamaytirish yoki ko‘paytirish haqidagi qarorni qabul qilishi hamda 
sug‘urta vositachilariga beriladigan mukofatlarni belgilab berish orqali sug‘urta tashkiloti faoliyatini amalga oshi-
rilishiga xizmat qiluvchi subyekt hisoblanib uning qarori sug‘urta tashkilotining moliyaviy barqarorligiga ta’sir 
etadi. O‘rganishlar shuni ko‘rsatadiki, O‘zbekiston sug‘urta bozorini takomillashtirishda sug‘urta anderrayterlari 
sonini mumkin qadar oshirib borish zarur.

Xorijiy davlatlar tajribasidan kelib chiqsak sug‘urta anderrayterlari faoliyatini huquqiy asosini kengaytirish 
hayot sug‘urta tarmog‘ida sug‘urta anderrayterlari faoliyatini yanada oshirish orqali ushbu sug‘urta tarmog‘ini 
takomillashtirish zarur. Bugun dunyodagi yalpi yig‘ilayotgan sug‘urta mukofatlarini qariyib 12 foizini yig‘ayotgan 
Xitoy sug‘urta bozorida aynan sug‘urta anderrayterlari faoliyati kengaymoqda. Xitoy sug‘urta bozori asosan JST 
ga a’zo bo‘lingan 2001-yildan so‘ng tezroq rivojlana boshlaganligi hamda qisman transmilliy sug‘urta kompani-
yalarni ichki sug‘urta bozoriga bosqichma - bosqich kirib kelishi bo‘yicha imkoniyatlar yaratilganligi tajribasidan 
kelib chiqib O‘zbekiston sug‘urta bozoriga ham qisman transmilliy sug‘urta kompaniyalarini kirib kelishiga 
imkoniyat yaratilishi milliy sug‘urta kompaniyalarini ba’zi tomondan, ayniqsa sug‘urtalanuvchilarni naflantirish 
bo‘yicha tizimli faoliyatini kengayishiga sabab bo‘ladi, shuningdek sug‘urta anderrayterlari faoliyatiga sun’iy 
intellektdan foydalangan holda anderrayting xizmatlarini tashkil etish kerak.

Sug‘urta kompaniyalarida anderraytingni eng katta vazifasi sug‘urta xavf-xatarlarini baholashdan iborat 
bo‘lishi bo‘lishi kerak, ushbu vazifani anderrayter zimmasiga qonuniy yuklash va sug‘urta hodisalarini chuqur 
tahlil qilish hamda ekspertizani xulosalarini hisobga olish zarur jarayon hisoblanadi. Agar anderrayterni xulosa 
qoniqtirmasa qaytadan ekspertiza belgilash huquqini berish kompaniyaga katta foyda keltiradi deb hisoblaymiz.

5 https://www.zippia.com/underwriter-jobs/demographics.

